
插戴詞

作者：鍾惺　明

本作品收錄於《鍾惺集》

昨日見人初不怪，他家女郎皆出拜。

俄聞插戴在今晨，得無昨事遂為真？

風俗重此勝花燭，此番喚出始怯人。

牆頭簾內集聲影，唧唧如聞未露身。

掌中嬌稚乍悲羞，徘徊約指與搔頭。

約指搔頭鏤金粟，欲近髮膚未忍觸。

要知禮義女兒身，非惟細意拭香玉。

無處驗郎百歲情，手著儂時指爪輕。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

